
ᓄᓇᓕᒃᓄᑦ ᐸᕐᓇᐅᑎᑦ  

 



 

ᐊᕐᕕᐊᑦ ᓄᓇᓕᒃᓄᑦ ᐸᕐᓇᐅᑎᑦ 
ᒪᓕᒐᕋᖅ ᓈᓴᐅᑕ .   

 
ᒪᓕᒐᕋᓚᖑᔪᖅ ᕼᐊᒻᒪᒃᑯᑦ ᐊᕐᕕᐊᑦ  ᓄᓇᕗᑦ ᐊᖏᕐᑕᐅᓯᒪᓂᖏᑦ ᓄᓇᓖᑦ ᐋᕿᒃᓯᒪᓂᖓᑕ 
ᐸᕐᓇᐅᑎᖏᑦ ᒪᓕᒃᓗᒋᑦ ᐱᔪᓐᓇᕐᑎᑕᐅᓂᖏᑦ ᐸᕐᓇᒃᓂᐅᑦ ᐱᖁᔭᖏᓐᓂ, RSNWT, 1988, 
c. P-7, s.4.   
 
ᐃᒪᐃᒻᒪᑦ ᑲᑎᒪᔨᑦ ᕼᐊᒻᓚᒃᑯᑦ ᐊᕐᕕᐊᓂ ᐋᕿᒃᓱᐃᓯᒪᒃᒪᑕ ᐸᕐᓇᐅᑎᓂᒃ, ᑕᐃᔭᐅᔪᖅ “ᐊᕐᕕᐊᑦ 
ᓄᓇᓕᒃᓂ ᐸᕐᓇᐅᑎᑦ”, ᒪᓕᒃᓗᒋᑦ ᐸᕐᓇᒃᓂᕐᒧᑦ ᐱᖁᔭᐃᑦ: 
 
ᑕᐃᒪᐃᓐᓂᖓᓄᑦ, ᑲᑎᒪᔩᑦ ᕼᐊᒻᓚᒃᑯᓐᓄᑦ ᐊᕐᕕᐊᓂ  ᑲᑎᒪᓪᓗᑎᒃ ᑲᔪᓯᑎᑦᑎᕗᑦ ᐅᑯᓂᖓ:   
 

1. ᑎᑎᕋᕐᓯᒪᔪᑦ ᑕᕙᓃᑦᑐᑦ 1, 2 ᐊᒻᒪᓗ 3 ᒪᓕᒐᕋᓛᒥ ᐃᓚᒋᔭᖏᑦ ᑕᕗᖓ ᒪᓕᒐᕋᓚᒧᑦ. 
 

2. ᑖᓐᓇ ᒪᓕᒐᕋᓛᖅ ᑕᐃᔭᐅᔪᓐᓇᕐᑐᖅ “ᐊᕐᕕᐊᓂ ᓄᓇᓕᒃᓄᑦ ᐸᕐᓇᐅᑎ”. 
 

3. ᑖᓐᓇ ᒪᓕᒐᕋᓛᖅ ᐊᑐᓕᕐᓂᐊᕐᐳᖅ ᐅᓪᓗᖓᓂ ᐱᖓᔪᖓᓐᓂ ᐅᖃᓕᒪᕐᑕᐅᑎᓪᓗᒍ. 
 

4. ᒪᓕᒐᕋᓛᖅ 206 ᕼᐊᒻᓚᑯᑦ ᐊᕐᕕᐊᓂ ᐊᒻᒪᓗ ᐊᕿᐊᕐᑕᐅᔪᓕᒫᑦ ᐊᑐᕈᓐᓂᕐᑎᑕᐅᕗᑦ 
 
ᐅᖃᓕᒫᕐᑕᐅᔪᖅ ᓯᕗᓪᓕᕐᒥᒃ 19 ᐅᓪᓗᖓᓂ ᑕᕿᖓᓂ ᔮᓄᐊᕆ 2017 A.D. 
 
______________________  ________________________ 
ᒪᐃᔪ ᐸᑉ ᓕᐅᓇᑦ    ᑎᑎᕋᕐᑎ, ᓯᑎᕝ ᐃᖓᓚᓐᑦ  
 
 
ᖃᐅᔨᑎᑦᑎᓚᐅᕐᖢᑎᒃ ᐃᓄᓕᒫᕐᑎᑦᑎᓪᓗᑎᒃᓗ, ᐅᖃᓕᒫᕐᑕᐅᔪᖅ ᑭᖑᓪᓕᕐᒥᒃ ᐅᓇᐅᑎᓪᓗᒍ 16 
ᒫᔨ, 2017.   
 
 
_______________________  _______________________ 
ᒪᐃᔪ ᐸᑉ ᓕᐅᓇᑦ    ᑎᑎᕋᕐᑎ, ᓯᑎᕝ ᐃᖓᓚᓐᑦ  
 
 
ᐊᖏᕐᑕᐅᔪᖅ ᒥᓂᔅᑕᒧᑦ ᓄᓇᓕᒃ ᐊᒻᒪᓗ ᒐᕙᒪᒃᑯᑦ ᐱᔨᓯᕐᑕᖏᑦ ᐅᓇᐅᑎᓪᓗᒍ __ ᑕᕿᖓᓂ 
__________________, 2017.  ________________________ 
ᒥᓂᔅᑕ  
 
 
ᐅᖃᓕᒫᕐᑕᐅᔪᖅ ᐱᖓᔪᖓᓐᓂ ᐅᓇᐅᑎᓪᓗᒍ __ ᑕᕿᖓᓂ ___________________, 2017.   
 
_________________________ ________________________ 
ᒪᐃᔪ ᐸᑉ ᓕᐅᓇᑦ   ᑎᑎᕋᕐᑎ, ᓯᑎᕝ ᐃᖓᓚᓐᑦ  

ᓄᓇᓕᒃᓂ ᐸᕐᓇᐅᑎᑦ ᕼᐊᒻᒪᒃᑯᑦ ᐊᕐᕕᐊᒥ  
 

 
ᑎᑎᕋᕐᓯᒪᔪᖅ 1 – ᓇᓗᓇᐃᕐᑕᐅᓂᖓ  
 
1.1 ᐱᔾᔪᑎᖓ ᐸᕐᓇᐅᑎ  
 
ᐱᔾᔪᑎᒋᔭᖓ ᐊᕐᕕᐊᑦ   ᓄᓇᓕᒃᓄᑦ ᐸᕐᓇᐅᑎ ᐊᑐᕐᑕᐅᒐᔭᕐᑐᓂᒃ ᑲᑎᒪᔨᖏᑕ ᐊᑐᐊᒐᖏᓐᓂᒃ 
ᐊᐅᓚᑦᑎᓂᕐᒧᑦ ᐱᕈᕐᐸᓪᓕᐊᑎᓪᓗᒍ ᓄᓇᓕᖓ ᐊᕋᒍᓄᑦ 20 – ᐱᒋᐊᕐᓗᓂ 2017 ᑎᑭᓪᓗᒍ ᐊᕋᒍᖓᓂ 
2037 − ᐱᔪᒪᔭᐅᔪᑦ ᐱᔭᐅᔪᒪᔪᓪᓗ ᓄᓇᓕᒃᓂ. ᐸᕐᓇᐅᑎ ᓴᕿᑕᐅᓚᐅᕐᑐᖅ ᓄᓇᓕᒃᓂ ᐃᓄᖏᑦ 
ᐊᐃᕐᓱᕐᑕᐅᑲᑕᒃᖢᑎᒃ ᖃᐅᔨᒋᐊᕐᕕᐅᓪᓗᑎᒃ. ᓄᓇᓕᒃᓄᑦ ᐸᕐᓇᐅᑎ ᑲᔪᓯᒋᐊᕐᓂᐅᔪᖅ ᐸᕐᓇᐅᑕᐅᓯᒪᔪᓂᒃ 
ᑭᖑᓂᑦᑎᓐᓂ, ᐱᖃᓯᐅᔾᔨᓗᓂ ᓄᑕᓂᒃ ᐊᒃᓱᕈᕐᓇᐅᑕᐅᔪᓂᒃ, ᐃᓱᒫᓗᑕᐅᔪᓂᒃ ᐊᒻᒪᓗ ᐱᔪᒪᔭᐅᔪᓂᒃ 
ᓄᓇᓕᒃᓂ.   
 
1.2 ᑐᕌᒐᐅᔪᑦ  ᓄᓇᓖᑦ ᐸᕐᓇᐅᑎᖏᓐᓄᑦ  
 
ᓄᓇᓖᑦ ᐸᕐᓇᐅᑎᖓ ᐊᑐᐊᒐᖏᑦ ᓴᕿᑕᐅᓯᒪᔪᑦ ᓄᓇᓕᒃᓂᑦ ᐊᑐᕈᒪᔭᖏᓐᓂᑦ ᐊᒻᒪᓗ ᑕᑯᖑᐊᕐᓯᒪᔭᖏᓐᓂᑦ 
ᖃᓄᕐ ᐱᕈᕐᐸᓪᓕᐊᓂᐊᕐᒪᖔᑦ. ᑐᕋᒐᐅᔪᑦ ᐋᕿᒃᑕᐅᓯᒪᔪᑦ ᓄᓇᓖᑦ ᐸᕐᓇᐅᑎᖓᓂ ᐅᑯᐊᖑᔪᑦ:   

ᐃ) ᐱᒋᐊᕐᑎᑦᑎᓗᑎᒃ ᖃᓄᐃᖏᑦᑎᐊᕐᓂᕐᒥᒃ, ᐊᑦᑕᕐᓇᖏᑦᑐᒥᒃ, ᐊᐅᓚᓂᖃᑦᑎᐊᕐᑐᒥᒃ, ᐊᒻᒪᓗ 
ᑕᑯᒥᓇᕐᑐᒥᒃ ᓄᓇᓕᐅᓗᓂ ᓄᓇᓕᑦ ᐱᔪᒪᔭᖏᓐᓂᒃ ᒪᓕᒃᓯᒪᓗᓂ ᐃᓕᖁᓯᐅᔪᓂᒃᓗ.   

ᐱ) ᐊᑐᕐᑕᐅᖁᓪᓗᒍ ᐸᕐᓇᐅᑎ ᐊᑐᑎᖃᕐᑐᒥᒃ ᐊᒻᒪᓗ ᑲᔪᓯᔪᒥᒃ ᐋᕿᒃᑕᐅᕙᒃᓗᑎᒃ ᓄᓇᐃᑦ 
ᐊᑐᕐᑕᐅᓂᖓᓄᑦ ᐱᕙᓪᓕᐊᓂᐅᔪᑦ ᓄᓇᓕᒃᓂ.   

ᑎ) ᐸᕐᓇᐅᑎᑦ ᐊᑐᕐᑕᐅᓗᓂ ᐊᑐᑎᖃᑦᑎᐊᕐᑐᒃᑯᑦ ᐊᒻᒪᓗ ᑲᔪᓰᓐᓇᕐᑐᒃᑯᑦ ᐋᕿᒃᓱᐃᔪᓐᓴᕐᓗᑎᒃ ᓄᓇᐃᑦ 
ᐊᑐᕐᑕᐅᓂᖏᑦ ᐱᕙᓪᓕᐊᓂᖓᓗ ᓄᓇᓕᒃᓂ. 

ᑭ) ᐃᑲᔪᕐᑐᐃᓗᓂ ᐊᒻᒪᓗ ᐱᕈᕐᐸᓪᓕᐊᑎᑦᑎᓗᓂ ᓄᓇᓖᑦ ᐱᔪᒪᔭᖏᓐᓂᒃ ᐃᓚᐅᑎᑦᑎᓗᓂ 
ᑲᑐᔾᔨᖃᑎᒋᒃᓗᑎᒃᓗ ᓄᓇᓕᒃᓂ ᐱᓕᕆᐊᖑᔪᑦ ᐊᒻᒪᓗ ᑮᓇᐅᔭᒃᓴᐅᑕᐅᔪᑦ ᐱᕙᓪᓕᐊᓂᖏᑦ.    

 

ᒋ) ᓴᐳᔾᔨᓯᒪᓗᓂ ᑲᔾᔮᕐᓇᕐᓂᖓ “ᓄᓇ”, ᓴᐳᔾᔨᓯᒪᓗᓂ ᑕᑯᒃᓴᐅᓂᖓ ᐃᒪᕐᒧᑦ, ᐊᒻᒪᓗ ᓯᒃᔭᖓ 
ᑕᐃᒪᐃᓕᖓᐃᓐᓇᕐᑎᓪᓗᒍ ᐃᓄᒃᓄᑦ ᐊᑐᕐᑕᐅᖃᑦᑕᕈᓐᓇᕐᓗᓂ ᐊᒻᒪᓗ ᐃᓕᖁᓯᕐᓄᑦ ᐊᑐᕐᑕᐅᔪᓄᑦ, 
ᓇᓗᓇᐃᕐᑕᐅᓗᑎᒃᓗ ᐊᖅᑯᑎᒋᔭᐅᔪᑦ ᐸᕐᓇᐅᑎᒥ ᓴᓇᕕᐅᖁᓇᒋᑦ.  

1.3 ᐊᐅᓚᑕᐅᓂᖓ ᐸᕐᓇᐅᑎ  
 
ᓄᓇᓖᑦ ᐸᕐᓇᐅᑎᖏᑦ ᒪᓕᒐᕋᓛᖑᕐᑎᑕᐅᓯᒪᔪᑦ. ᐊᓯᔾᔨᕐᓂᐅᔪᑦ ᐸᕐᓇᐅᑎᓄᑦ ᐊᑐᕐᑕᐅᔪᓐᓇᕐᑐᖅ 
ᐋᕿᒋᐊᕐᑕᐅᓗᑎᒃ ᒪᓕᒐᕋᓛᑦ ᒪᓕᒃᓗᒍ  ᐸᕐᓇᒃᓂᕐᒧᑦ ᐱᖁᔭᐃᑦ. ᓄᓇᓖᑦ ᐸᕐᓇᐅᑎᖏᑦ 
ᕿᒥᕈᔭᐅᖃᑦᑕᕆᐊᓖᑦ ᐊᒻᒪᓗ ᓄᑕᖑᕐᑎᕐᑕᐅᖃᑦᑕᕐᓗᑎᒃ ᐊᕋᒍᑦ ᑕᓪᓕᒪᐃᑦ (25) ᐊᓂᒍᕋᖓᑕ 
ᐱᔭᕆᐊᖃᕐᓂᖓ ᒪᓕᒃᓗᒍ ᐸᕐᓇᒃᓂᕐᒧᑦ ᐱᖁᔭᐃᑦ.  ᑭᒃᓕᓕᐅᕐᓯᒪᓂᕐᒧᑦ ᒪᓕᒐᕋᓛᖅ 
ᒪᓕᒐᕋᓛᖑᕐᑎᑕᐅᖃᑦᑕᕐᒥᔪᖅ ᐊᑐᓕᕐᑎᑕᐅᓇᓱᒃᖢᑎᒃ ᐊᑐᐊᒐᐃᑦ ᒪᓕᒃᓗᒍ ᓄᓇᓖᑦ ᐸᕐᓇᐅᑎᖏᑦ. ᑕᒪᕐᒥᒃ 
ᐱᕙᓪᓕᐊᓂᐅᔪᑦ ᒪᓕᒋᐊᖃᕐᒪᑕ ᑐᕋᒐᐅᔪᓂᒃ ᓄᓇᓖᑦ ᐸᕐᓇᐅᑎᖏᓐᓂ ᐊᒻᒪᓗ ᑭᒃᓕᓕᐅᕐᓯᒪᓂᕐᒧᑦ 
ᒪᓕᒐᕋᓚᖏᓐᓂ. ᓄᓇᓖᑦ ᐸᕐᓇᐅᑎᖏᑦ ᐱᖃᓯᐅᑎᓯᒪᔪᑦ ᑎᑎᕋᒃᑲᓐᓂᕐᓯᒪᔪᑦ 1 (ᐸᕐᓇᐅᑎᐅᑦ ᐊᑐᐊᒐᖏᑦ 
ᑎᑎᕋᕐᓯᒪᔪᑦ), ᑎᑎᕋᒃᑲᓐᓂᕐᓯᒪᔪᖅ 2 (ᓄᓇᐃᑦ ᐊᑐᕐᑕᐅᓂᖏᓐᓄᑦ ᐊᒻᒪᓗ ᑭᒃᓕᓕᐅᕐᓯᒪᓂᖏᓐᓄᑦ 
ᓄᓇᖑᐊᖅ − ᓄᓇᓖᑦ ᑕᑯᓗᒋᑦ), ᐊᒻᒪᓗ ᑎᑎᕋᒃᑲᓐᓂᕐᓯᒪᔪᖅ 3 (ᓄᓇᐃᑦ ᐊᑐᕐᑕᐅᓂᖏᓐᓄᑦ ᐊᒻᒪᓗ 
ᑭᒃᓕᓕᐅᕐᓯᒪᓂᖏᓐᓄᑦ ᓄᓇᖑᐊᖅ − ᓄᓇᓕᐅᔪᑦ ᕼᐊᒻᓚᐅᔪᑦ ᓄᓇᖁᑎᖓᑕ ᑭᒃᓕᖓ). 

ᑎᑎᕋᕐᓯᒪᔪᖅ 2 − ᓄᓇᓕᒃ ᐱᕈᕐᐸᓪᓕᐊᑎᓪᓗᒍ ᐊᒻᒪᓗ ᐋᕿᒃᐸᓪᓕᐊᓂᖓᓄᑦ ᐊᑐᐊᒐᐃᑦ   
 
 
ᑖᓐᓇ ᐸᕐᓇᐅᑎ ᐋᕿᒃᓱᕐᑕᐅᓕᕐᑎᓪᓗᒍ, ᐃᓄᒋᐊᒃᓂᖃᓚᐅᕐᑐᑦ 2,657. ᑖᓐᓇ ᐸᕐᓇᐅᑎ ᒪᓕᒃᓯᒪᔪᖅ 
ᐃᓄᒋᐊᒃᓯᕙᓪᓕᐊᓂᐊᕐᓂᖓ ᓂᕆᐅᒋᔭᐅᔪᖅ ᐊᕐᕕᐊᓂ ᐊᕋᒍ ᑎᑭᓪᓗᒍ 2037 ᐃᓂᒋᐊᒃᓯᑎᒋᓗᓂ 4,401. 
ᐃᓱᒪᒋᔭᐅᔪᖅ ᐃᒃᓗᓕᒃ ᐱᒃᑲᓐᓂᕆᐊᖃᕐᓂᖓᓂᒃ ᐅᓄᕐᑎᒋᔪᓂᒃ 504 ᐅᕙᓘᓐᓃᑦ 25 ᐃᒃᓗᐃᑦ ᐊᕋᒍᑕᒫᑦ 
ᐃᓄᒋᐊᒃᓯᕙᓪᓕᐊᓂᖓ ᒪᓕᒃᓗᒍ. ᐃᒃᓗᑕᕆᔭᐅᕙᓪᓕᐊᔪᑦ ᒪᓕᒃᓗᒋᑦ ᐃᓱᒪᒋᔭᐅᔪᖅ ᓄᓇᖁᑎᖓ 
ᐊᖏᑎᒋᔪᒥᒃ 20 ᕼᐃᒃᑎᐅ ᐱᔭᕆᐊᖃᕐᓂᖓᓂᒃ ᐃᓄᒋᐊᒃᓯᕙᓪᓕᐊᓂᖓ ᒪᓕᒃᓗᒍ. ᐊᒻᒪᓗ ᐊᖏᑎᒋᔪᒥ 2 
ᕼᐃᒃᑎᐅ ᒥᕐᖑᐃᓯᕐᕕᐅᓗᓂ ᐱᖑᐊᓗᒃᕕᐅᓗᓂᓘᓐᓃᑦ, ᐊᒻᒪᓗ ᐊᖏᑎᒋᔪᒥᒃ 25 ᕼᐃᒃᑎᐅ 
ᐃᒃᓄᖃᕐᕕᒃᓴᐅᖏᓪᓗᓂ ᐊᓯᖏᓐᓄᑦ.  
 
2.1 ᐊᑐᐊᒐᖏᑦ ᕼᐊᒻᓚᒃᑯᑦ ᑲᑎᒪᔨᖏᑕ ᐱᕈᕐᐸᓪᓕᐊᓂᖓᓄᑦ ᓄᓇᓕᖓ ᓴᓇᔭᐅᕙᓪᓕᐊᓂᖓᓄᓪᓗ 
ᐅᑯᐊᖑᔪᑦ:   
 
a) ᐸᕐᓇᐅᑎ ᑎᑭᓪᓗᒍ ᐊᕋᒍᖓ 2037 ᐃᓄᒋᐊᒃᑎᒋᓕᕐᓗᓂ 4,401  ᐊᒻᒪᓗ ᐃᓄᒋᐊᓗᐊᖃᑦᑕᕐᑐᑦ 

ᐃᒃᓗᒥ ᐱᔾᔪᑎᒋᓪᓗᒍ.   
 
b) ᓇᓗᓇᐃᕐᓯᓗᑎᒃ ᓄᓇᓂᒃ ᓈᒻᒪᒃᑐᓂᒃ ᓄᓇᓕᒃᓂ ᐸᕐᓇᐅᑎᓂ ᒪᓕᒃᓗᒍ ᐱᔭᕆᐊᖃᕐᓂᖓ 

ᐃᓄᒋᐊᒃᓯᕙᓪᓕᐊᓂᕐᒧᑦ ᐃᓱᒪᒋᔭᐅᔪᑦ ᐊᕋᒍᖓᓄᑦ ᑎᑭᓪᓗᒍ 2037.   
 
c) ᕿᒥᕈᔭᐅᖃᑦᑕᕐᓗᓂ ᓄᓇᓕᒃᓂ ᐸᕐᓇᐅᑎᑦ ᐊᕋᒍᑦ ᑕᓪᓕᒪᐃᑦ (5) ᐊᓂᒍᕋᖓᑦ, ᑭᖑᓪᓕᕐᒥᒃ 

ᐊᕋᒍᖓᓂ 2022, ᖃᐅᔨᒋᐊᕐᑕᐅᓗᓂ ᐃᓄᒋᐊᒃᓯᕙᓪᓕᐊᓪᓚᕆᒃᓂᖓ ᓄᓇᓕᓪᓗ 
ᐱᔭᕆᐊᖃᕐᓂᖓ..   

 
d) ᑲᑎᒪᔨᑦ ᐋᕿᒃᓯᒪᑎᑦᑎᓂᐊᕐᐳᑦ ᓄᑕᖑᔪᓂᒃ ᓄᓇᓂᒃ ᓴᓇᔭᐅᔪᓂᒃ ᐅᑯᐊ ᒪᓕᒃᓗᒋᑦ:   
 

i. ᑐᐊᐸᓕᕐᑕᐅᓗᓂ ᐊᒻᒪᓗ ᓴᓇᔭᐅᒃᑲᓐᓂᕐᓗᑎᒃ ᐃᒃᓗᖃᖏᑦᑐᑦ ᐊᑐᕐᑕᐅᖏᑦᑐᓪᓘᓐᓃᑦ  
ᓄᓇᖁᑎᑦ ᐃᓗᐊᓂ ᓄᓇᓕᐅᑦ..   

   
ii. ᐃᓚᕙᓪᓕᐊᓗᓂ ᓄᓇᓕᒃ ᑲᓇᖕᓇᒧᑦ ᐃᒃᓗᖃᕐᕕᒃᓴᑐᐃᓐᓇᐅᖏᑦᑐᓂᒃ ᐃᓂᒃᓴᐅᔪᓂᒃ, 

ᑮᓇᐅᔭᒃᓴᕐᕕᒃᓴᐃᓪᓗ ᐱᖑᐊᓗᒃᕕᐅᔪᓪᓗ ᐱᖃᓯᐅᑎᓗᒋᑦ.   
 

iii. ᐋᕿᒃᓯᓗᑎᒃ ᓄᓇᓕᒃᓂ ᐊᒻᒪᓗ ᑮᓇᐅᔭᒃᓴᕐᕕᐅᔪᑦ ᐃᓂᒋᓂᐊᕐᑕᖓᓂᒃ ᑲᑎᖓᐅᓪᓗᓂ 
ᓄᓇᓕᒃᓂ ᐊᑐᕐᑕᐅᔪᑦ ᐃᖃᓇᐃᔭᕐᑎᓄᓪᓗ ᐊᖅᑯᑎᓪᓗᐊᑕᖓᒍᑦ ᕿᑎᐸᓗᐊᓂᓗ ᓄᓇᓖᑦ.   

 
iv. ᐅᐊᖕᓇᖓᓂ ᑲᓇᖕᓇᖓᓂ ᐅᐃᒍᓗᒍ ᐊᖅᑯᑎ ᐃᓗᕕᓕᐊᕆᐊᖓᔪᖅ.   
 

e) ᑲᑎᒪᔨᑦ ᐋᕿᒃᓯᓗᑎᒃ ᓄᑖᓂᒃ ᓴᓇᕕᐅᔪᓄᑦ ᓄᓇᖁᑎᒋᔭᐅᓂᐊᕐᑐᓂᒃ ᐃᒪᐃᓕᐅᕐᓗᑎᒃ:   
 

i. ᒥᑭᑦᑐᑎᐅᓂᕐᓴᓄᑦ ᓴᓇᕕᒃ ᖃᓂᒋᔭᖓᒍᑦ ᐊᖅᑐᑎ ᐊᒃᑕᕐᕕᓕᐊᖓᔪᖅ ᑕᕙᖓ 
ᐅᕐᓱᖃᐅᑎᒃᑯᕕᒃᒥᑦ (ᓴᓇᕕᑦ ᐃᓂᒃᓴᖏᑦ 1).   

 
ii. ᓴᓇᕖᑦ ᐊᑐᕐᑕᐅᓂᖏᑦ ᐱᔨᓯᕐᓂᖏᑦ ᑭᒃᓕᖃᕐᑎᑕᐅᓗᑎᒃ ᐊᖅᑯᑖᓂ ᒥᑦᑕᕐᕕᐅᑦ ᓄᓇᖓᓂ 

(ᓴᓇᕕᑦ ᐃᓂᒃᓴᖏᑦ 2).   
 

f) ᑲᑎᒪᔩᑦ ᐊᓯᓪᓖᔪᓐᓇᕐᑐᑦ ᐃᓂᒃᓴᐅᔪᓂᒃ ᓴᓇᔭᐅᓂᖏᓐᓂᒃ ᐋᕿᒋᐊᕐᓯᖏᒃᑲᓗᐊᕐᓗᑎᒃ ᐸᕐᓇᐅᑎᒥᒃ. 
ᑎᑎᕋᕐᓯᒪᔪᖅ 3 − ᖃᓄᐃᑦᑐᑐᐃᓐᓇᕐᓄᑦ ᐊᑐᐊᒐᐃᑦ  

3.1 ᐅᑯᐊ ᐊᑐᐊᒐᐅᔪᑦ ᑲᑎᒪᔨᓂᑦ ᐋᕿᒃᑕᐅᓯᒪᔪᑦ  ᒪᓕᒃᑕᐅᓂᐊᕐᐳᑦ ᐱᕙᓪᓕᐊᓂᐅᔪᓂᒃ ᓄᓇᐃᑦ 
ᐊᑐᕐᑕᐅᓂᖏᓐᓄᑦ ᐊᑐᐊᒐᐃᑦ:   
 
a) ᓄᓇᖁᑎᒃᓴᐃᑦ ᐱᕙᓪᓕᐊᓂᖏᑦ ᒪᓕᒃᓯᒪᓂᐊᕐᐳᑦ ᓄᓇᖁᑎᒃᓴᐃᑦ ᐱᕙᓪᓕᐊᓂᖏᓐᓄᑦ ᐊᑐᐊᒐᕐᓂᒃ 

ᐅᑯᓂᖓ:     
  

i. ᐱᔨᓯᕐᕕᐅᔪᑦ ᐃᒃᓗᒧᑦ ᓄᓇᓯᐅᑎᒃᑯᑦ ᐅᐸᒐᒃᓴᐅᓗᑎᒃ ᓵᖓᓂᑦ ᑕᒪᕐᒥᒃ ᓄᓇᖁᑕᐅᔪᑦ, 
ᐊᒻᒪᓗ ᑲᑎᖓᑎᑕᐅᓇᓱᒃᓗᑎᒃ ᐊᔪᕐᓇᖏᒃᑳᖓᑦ.   

 
ii. ᐅᐸᒐᒃᓴᐅᓂᖏᑦ ᐃᒃᓗᐃᑦ ᐃᒪᐃᑦᑕᐃᓕᒪᓗᒋᑦ ᐊᔪᕐᓇᖏᒃᑳᖓᑦ, ᐃᓯᕐᕕᓪᓗᐊᑕᖓ 

ᓂᒋᐊᓂᑦ−ᓂᒋᐊᓂᑲᓇᖕᓇᖓ ᐊᐳᔭᐅᖃᑦᑕᓂᖓᓄᑦ.   
 

iii. ᐃᒃᓗᐃᑦ ᐅᖓᓯᒌᒃᑎᒋᓂᖏᑦ ᒪᓕᒃᑕᐅᓗᑎᒃ ᑎᑎᕋᕐᓯᒪᔪᒃ ᑭᒃᓕᓕᐅᕐᑕᐅᓯᒪᓂᖏᓐᓄᑦ 
ᒪᓕᒐᕋᓛᑦ.     

 
iv. ᐃᓗᐃᑦ ᐅᖓᑖᓂ ᐊᖏᓂᓖᑦ 500  ᑭᑉᐹᕆᒃᓯᓗᒍ ᒦᑕ ᐃᓱᒪᒋᔭᐅᓗᓂ ᐊᓄᕌᒐᔪᒃᓂᖓ 

ᓇᑭᖔᒐᔪᒃᓂᖓ. ᐊᓄᕆ ᓇᑭᙶᖃᑦᑕᕐᒪᖔᑦ ᖃᐅᔨᓴᕐᑕᐅᖁᔭᐅᔪᓐᓇᕐᑐᖅ ᓄᓇᓕᕆᔨᒧᑦ.   
 

v. ᑰᒃᕖᑦ ᓱᓪᓗᓖᑦ ᐱᔭᐅᔭᕆᐊᖃᕐᑐᑦ, ᐃᑳᖓᓗᑎᒃ ᓄᓇᖁᑎᖓᓄᐊᖓᔪᖅ ᐊᕐᒃᑯᑎ 
ᐅᕙᓘᓐᓃᑦ ᓄᓇᖁᑎᖓ ᑭᒃᓕᖓᓂᑦ.   

 
vi. ᓇᒥᑐᐃᓐᓇᖅ ᓄᓇᖁᑎᖓᓂ ᑐᐊᐸᓕᕐᑕᐅᔭᕆᐊᖃᕈᓂ ᓯᕕᖓᓂᖓ 

ᐋᕿᒃᑕᐅᔭᕆᐊᖃᕐᑐᖅ ᑰᖑᓐᓇᖁᓪᓗᒍ ᐊᕐᒃᑯᑎᒧᑦ. ᓄᓇᓕᕆᔨ ᐋᕿᒃᓯᔪᓐᓇᕐᑐᖅ 
ᐊᓯᖓᓂᒃ. ᐊᔪᕐᓇᖏᒃᑳᖓᑦ, ᑰᒃᕕᐅᔪᑦ ᐃᓗᑐᓂᐅᔪᑦ ᓇᓛᓂᖃᑦᑕᖏᓪᓗᑎᒃ ᐱᔨᓯᕐᕕᐅᔪᑦ 
ᐊᕐᒃᑯᑎᖓᓂ ᐅᕙᓘᓐᓃᑦ ᐊᕐᒃᑯᑕᐅᔪᒧᑦ   

 
vii. ᐊᖅᑯᑎᑦ ᓯᓕᒃᓯᒋᐊᕐᑕᐅᔪᓐᓇᕐᑐᑦ, ᐱᔭᕆᐊᖃᕈᓂ, ᓴᓇᔭᐅᓯᒋᐊᕐᑎᓪᓗᒍ ᓄᓇᖁᑎᒃᓴᖅ 

ᐅᕙᓘᓐᓂᑦ ᐋᕿᒋᐊᕐᑕᐅᑎᓪᓗᒍ ᓄᓇᖁᑎ ᐊᖅᑯᑎ ᑐᖔᓃᒃᑯᓂ ᓯᓕᒃᓂᖓ 16 ᒦᑕ 
ᓴᓂᒧᑦ.   
 

viii. ᐊᔪᕐᓇᖏᒃᑳᖓᑦ ᐃᒃᓗᐃᑦ ᑐᙵᕕᖏᑦ ᖃᖓᑖᓂᖃᕐᓗᑎᒃ ᑐᖔᓂᐅᖏᑦᑐᖅ  0.8 ᒦᑕ 
ᒪᓂᕋᕐᒥᑦ ᐃᒃᓗᒧᑦ ᐊᐱᖃᑦᑕᖏᓐᓂᕐᓴᐅᖁᓪᓗᒋᑦ  

 
b) ᐃᓱᒪᒋᔭᐅᓂᐊᕐᓗᓂ ᐱᕙᓪᓕᐊᓂᐅᔪᑦ ᑰᕕᓕᐅᕐᓂᕐᒧᑦ ᐸᕐᓇᐅᑎᑦ ᒪᓕᒃᓗᒋᑦ ᓄᓇᓕᒃᓂ ᐊᒻᒪᓗ 

ᐊᐳᑎᒃᑯᕕᒃᒥᒃ ᒪᓕᒐᕋᓛᑦ.   
 
c) ᕼᐊᒻᓚᒃᑯᑦ ᐊᐳᑎᒥᒃ ᑲᑎᑦᑎᕕᖃᕐᓗᑎᒃ ᐃᓂᒋᔭᖓ ᐅᖁᐊᖃᖏᑦᑐᒦᒋᐊᕐᓗᓂ 

ᕿᒧᒃᔪᖑᕐᐸᓪᓕᐊᒐᔭᕐᓂᖓ ᐊᒻᒪᓗ ᐅᐱᖔᒃᑯᑦ ᐊᐅᒃᐸᓪᓕᐊᓕᕐᑎᓪᓗᒍ ᑰᒃᐸᓪᓕᐊᒐᔭᕐᓂᖓ 
ᑰᒃᒧᐊᕈᓐᓇᖁᓪᓗᒍ ᐃᓗᑦᑐᕐᓯᒪᔪᒧᓪᓘᓐᓃᑦ ᐃᒪᐅᓂᕐᒧᓪᓘᓐᓃᑦ.   

 
d) ᕼᐊᒻᒪᒃᑯᑦ ᑲᑎᑦᑎᑦᑕᐃᓕᒪᖃᑦᑕᕐᓗᑎᒃ ᐊᐳᑕᐃᔭᐃᑎᓪᓗᒋᑦ  ᐃᓗᐊᓂ 30.5 ᒦᑕ (100 ᐃᓯᒐᐃᑦ) 

ᑭᒃᓕᖓᓂᑦ ᐃᒪᐅᓂᐅᔪᑦ ᑰᖑᔪᓪᓘᓐᓃᑦ   

e) ᐱᕙᓪᓕᐊᓂᐅᔪᑦ ᓴᓇᔭᐅᔪᑦ ᐱᔪᓐᓇᕐᑎᑕᐅᔪᑦ ᐅᖓᑖᓃᓪᓗᓂ ᐅᓕᑦᑕᕐᓂᖓᑕ  ᑭᒃᓕᖓᓂᑦ 30.5 
ᒦᑕ (100 ᐃᓯᒐᐃᑦ) ᑰᒃᒥᑦ, ᐃᒪᓪᓚᕆᐅᓂᕐᒥ ᐃᒪᕐᒥᓪᓘᓐᓃᑦ, ᑭᓯᐊᓂ ᒪᓕᒋᐊᖃᕐᑎᑦᑎᓗᑎᒃ 
ᐊᑐᕆᐊᖃᕐᑐᓂᒃᓗ ᓇᓗᓇᐃᕐᓯᓯᒪᒃᐸᑕ ᕼᐊᒻᓚᒃᑯᑦ ᑲᑎᒪᔨᖏᑦ. 

 
f) ᐱᔨᓯᕐᓂᕐᒧᑦ ᐅᕙᓘᓐᓃᑦ ᑐᓴᐅᒪᖃᑦᑕᐅᑎᓂᕐᒧᑦ ᐊᑐᕐᑕᐅᔪᑦ ᐃᒃᓗᐃᑦ ᐱᔪᓐᓇᕐᑎᑕᐅᔪᑦ 

ᓇᒥᑐᐃᓐᓈᕐᓗᑎᒃ ᓄᓇᒥ ᑕᐃᔭᐅᓯᒪᔪᓂ. 
 

g) ᐊᓯᖏᑦ ᐊᖅᑯᑎᑦ ᐱᔨᓯᕐᓂᕐᒧᑦ ᑐᓴᐅᒪᖃᑦᑕᐅᑎᒥᓂᕐᑐᓪᓗ ᐅᐊᔭᐃᑦ, ᐊᖅᑯᑎᓪᓗ ᑭᒃᓕᖓᒍᖓᔪᑦ, 
ᐊᑐᕐᑕᐅᓗᓂ ᒪᓕᒃᓗᒍ ᐅᖓᓯᒃᓂᕆᔭᕆᐊᖃᕐᓂᖓᓂᒃ ᑎᑎᕋᕐᓯᒪᔪᑦ ᐱᔨᓯᕐᓂᕐᒧᑦ ᑲᒪᔨᐅᔪᑦ 
ᑲᑎᖓᓪᓗᑎᒃ ᐊᑐᕐᓂᕐᒧᑦ ᐊᖏᖃᑎᒋᒍᑎ..   

 
h) ᕼᐊᒻᓚᒃᑯᑦ ᓴᐳᔾᔨᓯᒪᓂᐊᕐᐳᑦ ᐃᓗᕕᖃᕐᕕᐅᔪᓂᒃ ᐊᒻᒪᓗ ᐃᑦᑕᕐᓂᓴᖃᕐᕕᐅᔪᓂᒃ ᐅᕙᓘᓐᓃᑦ 

ᓯᕗᓕᑦᑕ ᐃᓄᓰᕆᓚᐅᕐᑕᖏᓐᓂᑦ ᐊᑐᕐᑕᐅᓚᐅᕐᑐᑦ ᓱᕋᒃᑕᐅᖁᖏᓪᓗᒋᑦ. ᐱᕙᓪᓕᐊᓂᐅᔪᑦ ᐃᓗᐊᓂ 
ᖃᓂᒋᔮᓂᓘᓐᓃᑦ  ᐱᖃᓯᐅᑎᓗᒍ 33 ᖃᐅᔨᒪᔭᐅᔪᑦ ᐃᑦᑕᕐᓂᓴᐃᑦ ᑎᑎᕋᕐᑕᐅᓯᒪᔪᑦ ᓄᓇᓕᓂ 
ᕼᐊᒻᓚᑯᑦ ᓄᓇᖁᑎᖓᑕ ᐃᓗᐊᓂ ᑕᐃᒪᐃᑦᑐᖃᕐᑐᓂ ᒪᓕᒃᓯᒪᓂᐊᕐᐳᑦ  ᓄᓇᕗᑦ 
ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ ᐃᓄᓯᐅᕙᓚᐅᕐᑐᓂᒃ ᒪᓕᒐᐃᑦ, 2001 ᓄᓇᕗᑦ ᐱᖁᔭᐃᑦ (ᑲᓇᑕ). 

 
 

i) ᕼᐊᒻᓚᒃᑯᑦ ᐱᖁᓯᕚᓪᓕᕐᑎᑦᑎᓂᐊᕐᐳᑦ ᐱᓱᕕᐅᔪᓂ ᐊᑦᑕᕐᓇᓐᓂᕐᓴᐅᖁᓪᓗᒍ ᓄᓇᓕᓂ ᐃᓱᒪᔭᐅᓗᓂ 
ᓴᓇᔭᐅᓂᖓ ᐊᕐᒃᑯᑎᐅᑦ ᑭᓕᖓᓂ ᐱᓱᒃᕕᓕᐅᕐᓗᑎᒃ ᐊᕐᒃᑯᑎᓪᓕᐊᑕᐅᖃᑦᑕᕐᑐᒥ ᐊᒻᒪᓗ 
ᐱᐅᓯᐊᕐᑕᐅᓗᓂ ᐊᑦᑕᕐᓇᕐᑕᐃᓕᒪᓂᕐᒧᑦ ᖃᐅᔨᒪᔭᐅᔪᑦ ᐊᕐᑯᑎᐅᑦ ᐊᐳᕐᑕᕐᓂᑦ ᓄᓇᓕᒃᓂ ( ᓲᕐᓗ 6 
ᐊᕐᑯᑎ ᐃᓕᓐᓂᐊᕐᕕᐅᑦ ᖃᓂᖏᔮᓂ, ᓂᐅᕕᕐᑎᒃᑯᑦ ᐊᒻᒪ ᑯᐊᐸᒃᑯᑦ).   

 
j) Hᐊᒻᓚᒃᑯᑦ ᐱᕙᓪᓕᐊᑎᑦᑎᓂᐊᕐᐳᑦ ᒥᑭᓛᒥᒃ ᐳᔪᕐᓗᒃᒥᒃ ᓴᕿᑎᑦᑎᕙᓪᓕᐊᔪᒥᒃ, ᐊᑐᕐᑕᐅᓗᑎᒃ 

ᐊᓯᖏᑎᒍᑦ ᐅᕐᓱᐊᓘᖏᑦᑐᓂᒃ ᐃᑯᒻᒪᖁᑎᖃᕐᑐᓂᒃ. 
 

k) ᕼᐊᒻᒪᒃᑯᑦ ᑐᕋᒐᖃᐅᕐᓗᓂ ᐋᕿᒋᐊᕈᑕᐅᔪᓐᓇᕐᑐᓂᒃ ᓯᕗᓂᒃᓴᒥ ᓯᓚᐅᑦ ᐊᓯᓪᓕᕐᐸᓪᓕᐊᓂᖓ 
ᐃᓱᒪᒋᓗᒍ, ᓱᕐᓗ ᐱᕙᓪᓕᐊᓂᐅᔪᑦ ᐊᑦᑎᒃᑐᒦᑎᑕᐅᖏᓪᓗᑎᒃ ᓯᒃᔭᒥ ᐊᒻᒪᓗ ᓴᐳᔾᔭᐅᓯᒪᓗᑎᒃ 
ᓄᓇᖁᑕᐅᕙᒌᕐᑐᑦ ᓄᖑᐸᓪᓕᐊᖁᓇᒍ ᓯᒃᔭᖓ..   

 
l) ᕼᐊᒻᓚᒃᑯᑦ ᓄᑖᓂᒃ ᑮᓇᐅᔭᒃᓴᕐᕕᐅᔪᓂᒃ ᐱᕕᖃᕐᑎᑦᑎᓗᑎᒃ, ᐱᓗᐊᕐᑐᒥᒃ ᐅᓚᖃᑦᑐᓕᕆᓂᕐᒧᑦ 

ᐅᔭᕋᒃᓯᐅᕐᓂᕐᒧᓪᓗ.   
 

m) ᕼᐊᒻᓚᒃᑯᑦ ᐃᓱᒪᒋᔭᖃᕐᓂᐊᕐᐳᑦ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ ᐋᕿᒋᐊᕈᑎᒃᓴᐃᑦ ᐸᕐᓇᐅᑎᒥᒃ.   

ᑎᑎᕋᕐᓯᒪᔪᖅ  4 – ᓄᓇᐃᑦ ᐊᑐᕐᑕᐅᓂᖏᓐᓄᑦ ᓇᓗᓇᐃᕐᓯᒪᔪᑦ  
 
 
4.1 ᐃᓄᒃᓄᑦ ᐃᒃᓗᖃᕐᕕᐅᔪᑦ  
 

ᐃᒃᓗᖃᕐᕕᐅᔪᑦ ᐃᓄᖕᓄᑦ ᓇᓗᓇᐃᕐᓯᒪᔪᑦ ᐱᔾᔪᑎᖃᕐᑐᖅ ᐱᑕᖃᖁᓪᓗᒍ ᐊᒻᒪᓗ 
ᐊᑐᐃᓐᓇᐅᑎᑦᑎᓗᑎᒃ ᓄᓇᓂᒃ ᐃᒃᓗᖃᕐᕕᐅᔪᓐᓇᕐᑐᓂᒃ. ᐊᔪᖏᑎᑦᑎᓪᓗᓂᓗ  ᒥᑭᑦᑐᓂᒃ 
ᐊᓯᖏᓐᓄᑦ ᐊᑐᕐᑕᐅᔪᓄᑦ ᐊᖏᕐᑕᐅᓯᒪᓗᓂ ᑲᑎᒪᔨᓄᑦ. ᐊᑐᐊᒐᐅᔪᖅ ᑲᑎᒪᔨᓄᑦ ᐱᔾᔪᑎᖃᕐᑐᖅ 
ᐱᑕᖃᕐᑎᑦᑎᓗᑎᒃ  ᐊᑐᕐᑕᐅᑎᑦᑎᓗᑎᒃᓗ ᐃᒃᓗᖃᕐᕕᐅᔪᓐᓇᕐᑐᑦ, ᓴᐳᔾᔭᐅᓯᒪᓗᑎᒃᓗ 
ᐃᒃᓗᖃᕐᕕᐅᔪᓐᓇᕐᑐᑦ ᓄᓇᐃᑦ ᐊᓯᖏᓐᓄ ᐱᕙᓪᓕᐊᓂᐅᔪᓄᑦ. ᐊᑐᐊᒐᖅ  ᑲᑎᒪᔨᓄᑦ 
ᐃᒃᓗᖃᕐᕕᐅᔪᓄᑦ ᐅᑯᐊᖑᔪᑦ:  

 
 

a) ᐃᒃᓗᖃᕐᕕᐅᔪᑦ ᓇᓗᓇᐃᕐᑕᐅᓯᒪᔪᑦ ᐊᑐᕐᑕᐅᖃᑦᑕᕐᓂᐊᕐᐳᑦ ᐃᒃᓗᒋᔭᐅᔪᓄᑦ ᐃᓄᒃᓄᑦ 
ᖃᓄᐃᑦᑐᑐᐃᓐᓇᕐᓄᑦ ᐊᖏᕐᑕᐅᓯᒪᓂᐊᕐᑐᑦ. ᐊᓯᖏᑦ ᐃᒃᓗᖃᕐᕕᐅᔪᓄᑦ ᐊᑐᕐᑕᐅᔪᑦ ᓱᕐᓗ 
ᐃᓐᓇᒃᑯᕕᐅᒍᓂ, ᐊᖏᕋᒥᓂᒃ ᑮᓇᐅᔭᒃᓴᕐᕕᖃᕐᓗᓂ ᐅᕙᓘᓐᓂᑦ ᓯᓂᒃᑕᕐᕕᐅᖃᑦᑕᕐᓗᓂ 
ᐊᖏᕐᑕᐅᓯᒪᒃᒥᔪᑦ. 

  
 
b) ᐃᒡᓗᖃᕐᕕᒃᓴᐃᑦ ᐃᓂᒃᓴᖏᑦ ᐋᕿᒃᓱᕐᑕᐅᓗᑎᒃ ᑐᕋᒐᖃᕐᓗᓂ 24 ᑐᖓᓂᐅᖏᑦᑐᖅ 

ᐃᓂᒋᔭᐅᔪᓐᓇᕐᑐᑦ ᓄᓇᖁᑎᑦ ᑭᖑᒥᒐᕐᑕᐅᓯᒪᔪᑦ ᐱᑕᖃᐃᓐᓇᕐᓗᑎᒃ ᖃᖓᓕᒫᒃᑯᑦ..   
 

c) ᑲᑎᒪᔩᑦ ᐱᕕᖃᕐᑎᑦᑎᓗᑎᒃ ᑐᐊᐱᕐᑕᐅᔪᓐᓇᕐᓗᓂ ᓄᓇᖁᑕᐅᔪᑦ ᓄᑖᓂᒃ 
ᐃᒃᓗᖃᕐᕕᒃᓴᐅᓂᐊᕐᑐᓂᒃ ᓄᓇᓕᒃᓂ. ᑲᑎᒪᔩᑦ ᐱᓕᕆᖃᑎᖃᕐᓗᑎᒃ ᓄᓇᕗᑦ 
ᐃᒃᓗᓕᕆᔨᕐᔪᐊᒃᑯᓐᓂᒃ ᖃᓄᐃᑦᑐᓂᒃ ᐃᒃᓗᓂᒃ ᓴᓇᔭᐅᔭᕆᐊᓕᒃᓂᒃ ᑲᑎᖓᐅᕐᑐᑦ ᐃᓗᐃᑦ 
ᐳᒃᑭᑦᑐᓪᓗ ᐃᓂᒋᔪᓐᓇᕐᑕᖏᓐᓂᒃ.  

 
d) ᑲᑎᒪᔩᑦ ᕿᓂᕐᓂᐊᕐᓗᑎᒃ ᐋᕿᒋᐊᕈᑎᒃᓴᓂᒃ ᓴᓗᒻᒪᕐᓴᕐᑕᐅᔪᑎᒃᓴᓂᒃ “ᑲᓇᖕᓇᖓᓃᑦᑐᖅ 

ᐊᒃᑕᕐᕕᕕᓂᖅ” ᓯᕗᓂᒃᓴᒥ ᓄᓇᖁᑎᒋᔭᐅᔪᓐᓇᓛᕐᒪᑦ ᐃᒃᓗᖃᕐᕕᐅᓗᓂ.   
 
 
4.2 ᓄᓇᓕᒃ  
 

ᓄᓇᓕᒃᓄᑦ ᓇᓗᓇᐃᕐᑕᐅᓯᒪᔪᑦ ᐱᔾᔪᑎᖃᕐᑐᖅ ᐱᑕᖃᐃᓐᓇᖁᓪᓗᒍ ᓈᒻᒪᒃᑐᒥᒃ ᓄᓇᒥ 
ᑮᓇᐅᔭᒃᓴᕐᕕᒃᓄᑦ ᐊᒻᒪᓗ ᓄᓇᓕᒃᓄᑦ ᐊᑐᕐᑕᐅᔪᓐᓇᕐᑐᒥᒃ, ᕿᑎᐊᓃᐸᓗᒃᑐᒥ ᓄᓇᓕᒃᓄᑦ 
ᐅᐸᒐᒃᓴᐅᓗᓂᓗ ᐃᓄᖏᓐᓄᑦ ᐃᓄᒋᐊᒃᑐᒃᑯᕖᑦ ᐱᔨᓯᕐᕕᐅᔪᓪᓗ. ᐊᑐᐊᒐᐅᔪᑦ ᑲᑎᒪᔨᓄᑦ 
ᓄᓇᓕᒃᓄᑦ ᓇᓗᓇᐃᕐᑕᐅᓯᒪᔪᑦ ᐅᑯᐊᖑᕗᑦ:   

 
 

a) ᓄᓇᓕᒃᓄ ᓇᓗᓇᐃᕐᑕᐅᓯᒪᔪᖅ ᐊᑐᕐᑕᐅᓂᖓ ᐅᑯᓄᖓ:  
 i) ᑮᓇᐅᔭᒃᓴᕐᕕᒃᓄᑦ ᐊᑐᕐᑕᐅᓗᓂ, ᓲᕐᓗ ᑐᔪᒥᕖᑦ, ᓂᕆᔭᕐᑐᕐᕖᑦ, ᓂᐅᕕᕐᕖᑦ, 
ᐱᔨᓯᕋᕐᕖᑦ ᐊᒻᒪᓗ ᑎᑎᕋᕐᕖᑦ;  
 ii) ᐃᓄᒃᓄᑦ ᐊᑐᕐᑕᐅᐅᔪᑦ, ᓱᕐᓗ ᐱᙳᐊᕐᕖᑦ, ᑐᒃᓯᐊᕖᑦ, ᐋᓐᓂᐊᕖᑦ, ᐃᓕᓐᓂᐊᕐᕖᑦ 
ᐊᓯᖏᓪᓗ ᓄᓇᓕᒃᓄᑦ ᐊᑐᕐᑕᐅᕙᒃᑐᑦ; ᐊᒻᒪᓗ  
 iii) ᒐᕙᒪᒃᑯᑦ ᐱᔨᓯᕐᑕᖏᓐᓄᑦ.  

b) ᑮᓇᐅᔭᒃᓴᕐᕖᑦ ᐊᒻᒪᓗ ᓄᓇᓕᒃᓄᑦ ᐊᑐᕐᑕᐅᔪᑦ ᕿᑎᐊᓃᓪᓗᑎᒃ ᓄᓇᓕᐅᑦ ᐊᕐᒃᑯᑎᐅᑦ 

ᐊᑐᑎᕐᑕᐅᒐᔪᒃᑐᑦ ᐊᕙᑖᓂ ᐊᔪᓇᖏᒃᑯᓂ ᐊᑦᑕᕐᓇᖏᑦᑎᐊᖁᓪᓗᒋᑦ ᐊᑲᐅᓈᕐᓯᒪᓗᓂ 
ᐃᓄᖏᓐᓄᑦ.   

 
c) ᐱᕈᕐᐸᓪᓕᐊᓂᖓ ᓱᒃᑲᑎᓪᓗᒍ ᓄᓇᓕᖓ, ᐊᕐᕕᐊᒥ ᐱᔭᕆᐊᖃᕋᔭᕐᑐᒃᓴᐅᔪᖅ ᓄᑖᒥᒃ 

ᖃᑦᑎᕈᑎᒃᑯᕕᒃᒥᒃ ᐊᕋᒍ ᑕᓪᓕᒪᐃᑦ (5) ᐃᓗᐊᓂ.   
 

d) ᐃᓄᒃᓄᑦ ᐃᒃᓗᒋᔭᐅᔪᓄᑦ ᐊᑐᕐᑕᐅᔪᑦ ᖁᓛᓂᒃᑯᑎᒃ ᒪᓂᕋᐅᑦ ᑮᓇᐅᔭᒃᓴᕐᕕᐅᔪᑦ ᐃᒃᓗᑦ 
ᓄᓇᓕᒃᓂᓘᓐᓅᑦ ᐊᑐᕐᑕᐅᔪᒧᑦ ᖁᓛᓃᒃᑯᓂ ᒪᓂᕋᐅᑦ. 
 

e) ᑲᑎᒪᔨᑦ ᐊᖏᕐᓯᒪᓂᐊᕐᑐᑦ ᐊᑐᕐᑕᐅᒃᑲᓐᓂᓗᓂ ᐅᕙᓘᓐᓃᑦ ᐋᕿᒃᓱᕐᑕᐅᒃᑲᓐᓂᕐᓗᓂ 
ᐱᑕᖃᕐᐸᒌᕐᑐᑦ ᐊᑐᕐᑕᐅᖏᓗᐊᕐᑐᑦ ᓄᓇᖁᑕᐅᔪᑦ ᓄᓇᓕᒃᓂ. 
 

f) ᓄᑖᑦ ᐃᒃᓗᖃᕐᕕᐅᔪᑦ ᐃᓄᒃᓄᑦ ᐊᖏᓕᒋᐊᕐᓂᖓ ᓴᓂᕐᕙᒃᑕᐅᓯᒪᓗᓂ  ᓄᓇᓕᒃᓄᑦ 
ᐊᑐᕐᑕᐅᔪᓄᑦ, ᐃᓄᖏᑦ ᐊᑲᐅᓈᕐᓯᒪᔪᒃᑯᑦ ᐅᐸᒍᑎᔪᓐᓇᑦᑎᐊᖁᓪᓗᒋᑦ ᑮᓇᐅᔭᒃᓴᕐᕕᐅᔪᓄᑦ 
ᓄᓇᓕᒃᓂᓗ ᐱᔨᓯᕐᕕᐅᔪᓄᑦ.   
 

g) ᑲᑎᒪᔩᑦ ᐊᖏᕐᓯᓂᐊᕐᐳᑦ ᓄᓇᓕᖓᑕ ᕿᑎᐊᓂ ᑕᑯᔪᒥᓇᕐᑐᒥᒃ ᐸᕐᓇᐅᑎᖃᕐᓗᓂ, 
ᐱᕙᓪᓕᐊᓂᐅᔪᑦ ᓄᓇᓕᒃᓂ ᐊᒻᒪᓗ ᐊᐅᓚᔭᒋᐊᕐᑕᐅᓂᖓ ᐋᕿᒃᓱᕐᑕᐅᓂᖓᓄᓪᓗ 
ᐱᐅᓯᒋᐊᕈᑕᐅᓂᐊᕐᑐᓄᑦ ᓱᕐᓗ ᐱᓱᒃᕕᒃᑕᖃᕐᓗᓂ, ᐊᖅᑯᑎᑦ ᖃᐅᔨᖁᑎᖃᐅᕐᓗᑎᒃ, 
ᐊᖅᑯᑎᑦ ᓯᓕᒃᓯᒋᐊᕐᓗᒋᑦ, ᑎᑎᕋᕐᓯᒪᔪᓂᒃ ᓴᕿᔮᕐᑐᖃᕐᓗᓂ, ᑎᑎᕋᐅᔭᒐᐃᑦ 
ᓴᕿᔮᕐᑎᑕᐅᓗᑎᒃ, ᐊᖅᑯᑎᑦ ᕿᑯᕐᓯᒪᓗᑎᒃ ᒪᓕᒃᓗᒍ ᐸᕐᓇᐅᑎ. ᓄᓇᓯᐅᑎᒃᑯᕕᑦ 
ᐃᒃᓗᒋᔭᐅᔪᑦ ᓴᓂᑦᑎᐊᖓᓂᖃᑦᑕᕐᓗᓂ ᐅᕙᓘᓐᓂᑦ ᑐᓄᐊᓂ ᐃᒃᓘᑦ..   
 

h) ᑲᑎᒪᔩᑦ ᕿᓂᕐᓂᐊᕐᐳᑦ ᐱᕕᖃᕐᑎᑦᑎᓗᑎᒃ ᐱᖁᔨᓗᑎᒃᓗ ᐊᓯᐊᓄᐊᕐᑕᐅᓗᑎᒃ ᓴᓇᕕᐅᔪᑦ 
ᐊᒻᒪᓗ ᐃᓄᑭᑦᑐᒃᑯᕕᐅᔪᑦ ᓄᓇᓕᐅᑦ ᑭᒃᓕᖓᑕ ᓯᓚᑖᓃᓐᓂᕐᓴᐅᖁᓗᒋᑦ ᐃᓱᒪᒋᔭᐅᓗᑎᒃ 
ᓄᓇᖁᑎᖏᑦ ᑕᐅᕐᓯᑎᑕᐅᓗᑎᒃᓘᓐᓃᑦ ᐊᒻᒪᓗᐅᕙᓘᓐᓃᑦ ᐊᓯᖏᑎᒍᑦ ᐱᓕᕆᐊᖑᓗᑎᒃ..  
 

i)  ᑲᑎᒪᔩᑦ ᐱᓕᕆᖃᑎᖃᕐᓗᑎᒃ ᑯᓪᓕᖅ  ᐃᑯᒻᒪᖁᑎᓕᕆᔨᒃᑯᓐᓂᒃ ᐊᓯᐊᓄᑦ 
ᐃᓂᑖᕐᑎᑕᐅᓇᓱᒃᓗᓂ ᐃᑯᒻᒪᖁᑎᖃᕐᕕᒃ ᓴᓇᕕᒃᒧᐊᕐᑕᐅᓗᓂ ᓄᓇᖁᑎᖓᓄᑦ ᐊᒻᒪᓗ 
ᓴᓗᒻᒪᕐᓴᐃᓂᕐᒧᑦ ᐸᕐᓇᐅᑎᖃᕐᓗᑎᒃ ᐃᓂᒋᔭᐅᔪᓐᓇᕐᓂᕐᓴᐅᖁᓪᓗᒍ ᕿᑎᐊᓃᓐᓂᖓᓄᑦ 
ᓄᓇᖁᑎᖓ.  .   

 
 
4.3 ᒪᑐᐃᖓᔪᑦ ᓄᓇᐃᑦ  
 
 ᒪᑐᐃᖓᔪᑦ ᓄᓇᐃᑦ ᓇᓗᓇᐃᕐᑕᐅᓯᒪᔪᑦ ᐱᔾᔪᑎᖃᕐᑐᑦ ᓴᐳᔾᔭᐅᓯᒪᓗᓂ ᓯᒃᔭᖓ, 

ᐅᐸᒃᑕᕐᑕᐅᔪᓐᓇᕐᓗᓂ ᑕᕆᐅᕐᒧᑦ, ᐊᒻᒪᓗ ᓴᓂᕐᕙᒃᓯᒪᓗᓂ ᐱᖑᐊᓗᒃᕕᐅᓗᓂ ᐊᒻᒪᓗ ᐃᓕᖁᓯᒃᑯᑦ 
ᐊᑐᕐᑕᐅᓗᓂ. ᐊᑐᐊᒐᐅᔪᖅ ᑲᑎᒪᔨᓂᑦ ᒪᑐᐃᖓᔪ ᓄᓇᐃᑦ ᐅᑯᐊᖑᔪᑦ:   

 
a) ᒪᑐᐃᖓᔪᑦ ᓄᓇᐃᒃ ᓇᓗᓇᐃᕐᑕᐅᓯᒪᔪᑦ ᐊᑐᕐᑕᐅᖃᑦᑕᕐᓗᑎᒃ ᒥᕐᖑᐃᓯᕐᕕᒃᓄᑦ, 

ᐱᓱᒃᕕᐅᓗᑎᒃ, ᐃᓕᖁᓯᒃᑯᑦ ᐊᑐᕐᑕᐅᓗᑎᒃ ᐊᒻᒪᓗ ᐱᖑᐊᓗᒃᕕᐅᓗᑎᒃ ᓱᕐᓗ 
ᓯᕐᓗᐊᖃᐅᕐᓗᑎᒃ ᓯᒃᔭᒥ, ᐅᒥᒃᑯᕕᐅᓗᑎᒃ, ᓄᓇᓕᒃᓂ ᑐᓚᒃᑕᕐᕕᐅᓗᑎᒃ, ᐊᒻᒪᓗ 
ᐅᒥᐊᕐᔪᐊᒃᑰᕐᑐᓄᑦ ᐃᓂᒋᔭᐅᓚᐅᑲᒃᓗᓂ ᐱᖁᑎᓄᓪᓗ.   

b) ᓯᓚᒥ ᓄᑕᕋᓄᑦ ᐱᖑᐊᓗᒃᕕᒃ ᐅᕙᓘᓐᓂᑦ ᐱᖑᐊᓗᒃᕕᒃ ᐃᓂᖃᕐᓗᓂ ᐱᓱᒃᓗᓂ 
ᐅᐸᒐᒃᓴᐅᔪᒥ ᐃᒃᓗᖃᕐᑎᐅᔪᓄᑦ ᓄᓇᓕᒃᓂ (ᐅᖓᓯᒃᓂᖃᕐᓗᓂ 300ᒦᑕ ᐃᒃᓗᒋᔭᐅᔪᒥᑦ).   

 
c) ᑲᒥᓯᓇᐅᑦ ᓄᓇᖓ ᐃᓚᒋᔭᖓ “100-ᐃᓯᒐᐃᑦ” (30.5 ᒦᑕ) ᓯᒃᔭᖓᒎᖓᓗᓂ ᑭᒃᓕᒋᓗᒍ 

ᐅᓕᑦᑕᕐᓂᖓᓂᑦ ᓇᓗᓇᐃᕐᑕᐅᓯᒪᓂᐊᕐᐳᖅ ᒪᑐᐃᖓᔪᑦ ᓄᓇ.   
 

d) ᓴᓇᕕᐅᔭᕆᐊᖃᖏᓚᖅ ᐃᓗᐊᓂ 30−ᒦᑕ ᐱᒋᐊᕐᓗᒍ ᐅᓕᑦᑕᕐᓂᖓᓂᑦ ᑕᕆᐅᑦ ᑰᒃᓘᓐᓃᑦ. 
ᑲᑎᒪᔩᑦ ᐃᓱᒪᒃᓴᕐᓯᐅᕈᓐᓇᕐᑐᑦ ᑕᓯᕋᐅᓂᖏᑦ ᓴᐅᔭᐅᓗᑎᒃ ᐃᓂᒃᓴᓕᐅᕋᓱᒃᓗᓂ ᓯᕗᓂᒃᓴᒥ 
ᐊᖏᕐᑕᐅᓇᓱᒃᓯᒪᓗᑎᒃ.   

 
e) ᒪᑐᐃᖓᔪᑦ ᓄᓇᖁᑎᑦ ᓴᐳᔾᔭᐅᓯᒪᓗᑎᒃ ᐃᒃᓕᓂᐅᔪᓐᓇᕐᑐᓄᑦ ᐅᕙᓘᓐᓃᑦ 

ᑰᒃᕕᓕᐅᕐᑕᐅᔪᓐᓇᕐᓗᓂ.   
 
 
4.4 ᓴᓇᕕᑦ ᐊᖏᓗᐊᖏᑦᑐᓄᑦ  
 

ᓴᓇᕕᑦ ᐊᖏᓗᐊᖏᑦᑐᓄᑦ ᓇᓗᓇᐃᕐᑕᐅᓯᒪᔪᑦ ᐱᔾᔪᑎᖃᕐᑐᖅ ᓴᓇᕕᐅᔪᑦ ᐊᖏᓗᐊᖏᑦᑐᑦ 
ᖃᓂᒋᔮᓄᑦ ᓄᓇᖃᕐᑐᓄᑦ ᐊᑐᕐᑕᐅᔪᑦ. ᑖᒃᑯᐊ ᐊᑐᕐᑕᐅᔪᑦ ᐊᐅᓚᓂᖃᕐᓗᑎᒃ ᓂᐱᖃᓗᐊᖏᓪᓗᑎᒃ 
ᐅᕙᓘᓐᓃᑦ ᓯᓚᑖᓂ ᐃᒃᓘᑦ. ᐊᑐᕐᑕᐅᓚᐅᑲᒍᓐᓇᕐᓗᓂ ᓯᓚᒦᓪᓗᓂ, ᓲᕐᓗ ᓂᐅᕋᐃᓗᓂ, 
ᐅᓯᓕᕐᓱᕐᓗᓂᓘᓐᓃᑦ, ᐱᔨᓯᕐᓗᓂ ᐱᖁᑎᒃᑯᕕᖃᕐᓗᓂ, ᐊᑐᕐᑕᐅᓂᖓᓄᑦ ᐃᑲᔪᕐᑐᐃᔪᑦ ᑭᓯᐊᓂ 
ᑕᐃᒪᐃᓕᐅᖏᓐᓇᐅᔭᖏᓪᓗᓂ. ᐊᑐᐊᒐᖅ ᑲᑎᒪᔨᓄᑦ ᓴᓇᕕᑦ ᐊᖏᓗᐊᖏᑦᑐᓄᑦ ᐅᑯᐊᖑᔪᑦ: 

 
 

a) ᐊᖏᕐᑕᐅᓯᒪᔪᑦ ᐊᑐᕐᑕᐅᔪᑦ ᓴᓇᕕᑦ ᐊᖏᓗᐊᖏᑦᑐᑦ ᓇᓗᓇᐃᕐᑕᐅᓯᒪᔪᑦ ᐱᖃᓯᐅᑎᓗᒍ 
ᓴᓇᖃᑦᑕᕐᑐᑦ ᑭᓱᑐᐃᓐᓇᕐᒥᒃ, ᐋᕿᒃᓱᐃᖃᑦᑕᕐᑐᑦ, ᐃᓂᖃᕐᑎᑦᑎᔪᑦ ᐊᒻᒪᓗ 
ᐱᖁᑎᒃᑯᕕᖃᕐᑐᑦ.  
 

b) ᐊᐅᓚᐅᓯᐅᕐᕖᑦ ᐊᖏᕐᑕᐅᓯᒪᒃᒥᔪᑦ ᓴᓇᕕᒃᓄᑦ ᐊᖏᓗᐊᖏᑦᑐᓄᑦ ᓇᓗᓇᐃᕐᑕᐅᓯᒪᔪᑦ 
ᓂᐱᖃᓗᐊᖏᑐᐊᕐᐸᑕ, ᑎᐱᖃᓗᐊᖏᓪᓗᑎᒃᓗ ᐊᒻᒪᓗ ᐳᔪᕐᓗᖃᖏᓪᓗᑎᒃ. 
 

c) ᐃᓂᒋᔭᐅᔪᓐᓇᖏᑦᑐᖅ ᐅᓗᕆᐊᓇᕐᑐᓄᑦ ᐅᕙᓗᓐᓂᑦ ᓱᕈᕐᓇᕐᑐᓄᑦ. 
 

d) ᑲᑎᒪᔨᑦ ᖃᐅᔨᒪᓇᓱᖃᑦᑕᕐᓂᐊᕐᑐᑦ ᐊᑐᕆᐊᖃᕐᑕᖓ ᐊᖏᕐᑕᐅᓯᒪᔪᑦ ᒪᓕᒃᑕᐅᒐᓗᐊᕐᒪᖔᑦ 
ᐊᒻᒪᓗ ᒥᑭᓚᖑᔪᒃᑯᑦ ᐃᒃᐱᒃᓇᐅᑎᖃᖁᓪᓗᒍ ᐊᑐᕐᑕᐅᓂᖓ ᖃᓂᒋᔭᖓᓂ 
ᓄᓇᖁᑎᖃᕐᑐᓄᑦ ᓴᓇᕕᐅᖏᑦᑐᓄᑦ. 
   

e) ᑲᑎᒪᔩᑦ ᐱᓕᕆᖃᑎᖃᕐᓗᑎᒃ ᑮᓇᐅᔭᒃᓴᕐᕕᐅᔪᓂᒃ ᐊᒻᒪᓗ ᒐᕙᒪᒃᑯᓐᓂᒃ ᐊᐅᓚᓂᖏᓐᓂᒃ 
ᓇᓗᓇᐃᕐᓯᓗᑎᒃ ᐱᕕᖃᕐᓂᐅᔪᓂᒃ ᐊᓯᐊᓄᑦ ᐃᓂᒋᔭᐅᔪᓐᓇᕐᑐᓂᒃ ᒪᓕᖏᑦᑐᓂᒃ 
ᐊᖏᓗᐊᖏᑦᑐᓄᑦ ᐊᑐᕐᑕᐅᔪᓐᓇᕐᓂᖓ ᓄᓇᖁᑎᖓᓂ (ᓱᕐᓗ ᐊᐅᓚᐅᓯᐅᕐᕖᑦ, 
ᐃᑯᒻᒪᖁᑎᖄᕐᕕᑦ, ᐱᖁᑎᒃᕕᕖᑦ) ᓴᓇᕕᒃᒧᐊᕐᑕᐅᓗᑎᒃ ᓄᓇᖁᑎᖓᓄᑦ.    

 
f) ᑕᒪᕐᒥᒃ ᐸᓚᐃᖑᐊᑦ ᑐᓴᐅᒪᖃᑦᑕᐅᑎᔾᔪᑎᑦ, ᓯᓚᑕᓃᑦᑐᑦ ᐃᖏᕋᔪᓕᕆᓂᕐᒧᑦ ᐃᓂᒃᓴᐅᔪᒥ, 

ᓅᑕᐅᔭᕆᐊᖃᕐᑐᑦ ᓴᓇᕕᒃᓄᑦ ᐃᓂᖓᓄᑦ ᓄᓇᒧᑦ. 
 
g) ᑲᑎᒪᔩᑦ ᐃᑲᔪᕐᑐᐃᓂᐊᕐᐳᑦ ᐱᕙᓪᓕᐊᑎᑕᐅᓂᖓᓂᒃ ᐃᑯᒻᒪᖁᑎᖃᕈᑕᐅᔪᓂᒃ ᓯᓚᒥᑦ (ᓱᕐᓗ 

ᐊᓄᕆᒧᑦ ᓯᕿᓂᕐᒧᓪᓗ   

4.5 ᓴᓇᕕᒃ ᐊᖏᔪᑎᓄᑦ  
 

ᓴᓇᕕᒃ ᐊᖏᔪᑎᓄᑦ ᓇᓗᓇᐃᕐᑕᐅᓯᒪᔪᖅ ᐱᔾᔪᑎᖃᕐᑐᖅ ᒥᑭᓐᓂᕐᓴᐅᔪᒥᒃ ᐃᒃᐱᒃᓇᐅᑎᖁᓪᓗᒍ 
ᐊᒻᒪᓗ ᐅᓗᕆᐊᓇᕐᑐᑦ ᓴᓇᕕᒃᒥᑦ, ᓱᕐᓗ ᓂᐱᕐᖁᕐᑐᔪᑦ,ᐳᔪᖃᕐᑐᑦ, ᓄᓇᓯᐅᑎᑦ ᐅᑎᕐᑕᕋᕐᑐᑦ ᐊᒻᒪᓗ 
ᐃᓂᒋᔭᐅᔪᑦ ᐅᓗᕆᐊᓇᕐᑐᓄᑦ. ᓴᓇᕕᐅᓗᓂ ᐊᑐᕐᑕᐅᓗᓂ ᐱᔪᒪᔪᑦ ᐃᓂᖃᕐᑎᑕᐅᓂᐊᕐᐳᑦ 
ᓴᓇᕕᒃᒧᑦ ᓄᓇᖁᑎᓄᑦ ᕿᑎᐊᓂᖏᓪᓗᑎᒃ ᓄᓇᓕᐅᑦ. ᐊᑐᐊᒐᐃᑦ ᑲᑎᒪᔨᓄᑦ ᓴᓇᕕᒃ ᐊᖏᔪᑎᓄᑦ 
ᐅᑯᐊᖑᔪᑦ: 

 

a) ᐊᖏᕐᑕᐅᓯᒪᔪᑦ ᐊᑐᕐᑕᐅᓂᖓ ᓴᓇᕕᒃ ᐊᖏᔪᑎᓄᑦ ᓇᓗᓇᐃᕐᑕᐅᓯᒪᔪᑦ ᐱᖃᓯᐅᑎᓯᒪᔪᖅ 
ᐃᑯᒻᒪᖁᑎᖃᕐᕖᑦ, ᐅᕐᓱᐊᓗᖃᐅᑎᒃᑯᕖᑦ ᐊᓯᖏᓪᓗ ᓂᐱᖃᓗᐊᕋᔭᕐᑐᑦ, 
ᓂᐱᖃᕋᔭᕐᑐᑦ,ᐳᔪᖃᕋᔭᕐᑐᑦ, ᐃᖏᕋᔾᔪᑎᓄᑦ ᐅᐸᒃᑕᕐᑕᐅᒐᔭᕐᑐᑦ ᐅᓗᕆᐊᓇᕐᑐᓄᓪᓗ 
ᐃᓂᒋᔭᐅᔪᑦ. 

b) ᑲᑎᒪᔩᑦ ᐱᕙᓪᓕᐊᓂᐅᔪᓂᒃ ᓄᑕᒥᒃ ᓴᓇᕕᒃᒥ ᓂᒋᐊᓂ ᐃᓱᐊᓂ ᓄᓇᓕᐅᑦ 
ᐊᖏᕐᓯᖃᑦᑕᕐᓂᐊᕐᐳᑦ ᐃᓗᐊᖏᓕᐅᕈᑎᑕᖃᖁᓇᒍ ᓄᓇᒧᑦ ᐊᒻᒪᓗ ᓴᓂᕐᕙᒃᑕᐅᓯᒪᓂᐊᕐᒪᑕ 
ᓄᓇᓕᒃᓄᑦ ᖃᓂᓐᓂᕐᓴᐅᔪᑦ ᐃᒃᓗᖃᕐᕕᒃᓴᐅᓗᑎᒃ ᓄᓇᓕᒃᓄᓪᓗ ᐊᑐᕐᑕᐅᔪᒃᓴᐅᓗᑎᒃ.  

c) ᐊᑐᕐᑕᐅᓂᖓᓄᑦ ᐊᖏᕐᑕᐅᓯᒪᔪᑦ ᓴᓇᕕᒃ ᐊᖏᔪᑕᐅᖏᑦᑐᓄᑦ ᑕᕙᖓᕈᓐᓇᕐᒥᔪᑦ ᓴᓇᕕᒃ 
ᐊᖏᔪᑎᓄᑦ.  

 
 
4.6 ᐃᖏᕐᕋᔾᔪᑎᑦ  
 

ᐃᖏᕐᕋᔾᔪᑎᑦ ᓇᓗᓇᐃᕐᑕᐅᓯᒪᓂᖓ ᐱᔾᔪᑎᖃᕐᑐᖅ ᐃᖏᕐᕋᔾᔪᑕᐅᔪᓄᑦ ᐊᑐᕐᑕᐅᔪᑦ 
ᑐᓴᐅᒪᖃᑦᑕᐅᑎᓂᕐᒧᓪᓗ ᓱᕐᓗ ᒥᑦᑕᕐᕖᑦ, ᑐᓚᒃᑕᕐᕖᑦ ᑐᓴᐅᒪᖃᑦᑕᐅᑎᓂᕐᒧᓪᓗ ᐃᓕᓯᒪᔪᑦ, 
ᐊᑦᑕᕐᓇᖏᑦᑐᒃᑯᑦ ᐊᐅᓚᓂᖃᑦᑎᐊᖁᓪᓗᒋᑦ. ᐊᑐᐊᒐᐃᑦ ᑲᑎᒪᔨᓄᑦ ᐃᖏᕐᕋᔾᔪᑎᒧᑦ ᐅᑯᐊᖑᔪᑦ:   

 
a) ᐃᖏᕐᕋᔾᔪᑎᓄᑦ ᓇᓗᓇᐃᕐᑕᐅᓯᒪᔪᑦ ᐊᑐᕐᑕᐅᖃᑦᑕᕐᓂᐊᕐᐳᑦ ᖃᖓᑕᓲᓄᑦ ᐊᒻᒪᓗ 

ᐅᒥᐊᕐᔪᐊᓄᑦ ᐅᓯᖐᔭᕐᕕ ᐊᒻᒪᓗ ᐊᒃᑐᐊᔪᓄᑦ ᑖᑯᓄᖓ ᓱᕐᓗ ᐅᖃᓪᓚᖃᑦᑕᐅᑎᔾᔪᑎᑦ, 
ᐱᖁᑎᒃᑯᕕᑦ, ᐃᓂᒋᔭᐅᔪᓪᓗ ᒥᑦᑕᕐᕕᐅᑦ ᐊᒻᒪᓗ ᐅᒥᐊᕐᔪᐊᓄᑦ ᐅᓯᖐᔭᕐᑯᒃ ᐊᐅᓚᓂᖓᓄᑦ 
ᐊᒃᑐᐊᔪᑦ.   
 

b) ᐊᖏᕐᑕᐅᓯᒪᓂᐊᕐᑐᑦ ᐃᖏᕋᔾᔪᑎᓕᕆᓂᕐᒧᑦ ᑕᐃᔭᐅᓯᒪᔪᑦ ᐱᖃᓯᐅᑎᓗᒋᑦ 
ᖃᖓᑕᓲᓕᕆᓂᕐᒧᑦ ᐊᒻᒪᓗ ᑕᕆᐅᕐᒥ ᐊᑐᕐᑕᐅᔪᑦ ᐊᒻᒪᓗ ᐊᑐᕐᑕᐅᓂᖏᑦ ᐃᒃᓗᕋᓛᑦ, ᓱᕐᓗ 
ᑮᓇᐅᔭᒃᓴᕐᕕᐅᔪᑦ ᑐᓴᐅᒪᖃᑦᑕᐅᑎᔾᔪᑕᐅᔪᑦ.   

 
c) ᑕᒪᕐᒥᒃ ᐱᕙᓪᓕᐊᓂᐅᔪᑦ ᐃᓗᐊᓂ ᓄᓇᖓᓂ ᐊᕐᕕᐊᑦ ᒥᑦᑕᕐᕕᖓᑕ ᑭᒃᓕᓕᐅᕐᓯᒪᓂᖏᓐᓂ 

ᒪᓕᒐᐅᔪᓂ, ᑎᑎᕋᕐᓯᒪᓂᖓ ᒪᓕᒃᓗᒍ ᑕᒫᓂᕆᔪᒃᑯᑦ 3 (ᓄᓇᐃᑦ ᐊᑐᕐᑕᐅᓂᖏᑦ ᐊᒻᒪᓗ 
ᑭᒃᓕᓕᐅᕐᓯᒪᔪᑦ ᓄᓇᖑᐊᑦ− ᕼᐊᒻᓚᒃᑯᑦ ᓄᓇᖁᑎᖏᑦ), ᒪᓕᒃᓯᒪᓂᐊᕐᐳᑦ ᒪᓕᒐᐅᔪᒥᒃ. 
ᐱᕙᓪᓕᐊᓂᐅᔪᑦ ᐱᓇᓱᑎᖃᕐᑐᑦ ᑐᓂᔭᐅᖃᑦᑕᕐᓂᐊᕐᐳᑦ ᓄᓇᕗᑦ ᒥᑦᑕᕐᕕᓕᕆᔨᒃᑯᓐᓄᑦ 
ᕿᒥᕈᔭᐅᓂᐊᕐᒪᑦ ᐊᒻᒪᓗ ᐊᖏᕐᑕᐅᓇᓱᒃᓗᓂ ᐱᕙᓪᓕᐊᓂᐅᔪᖅ ᐊᒃᑐᐊᓂᐊᕈᓂ 
ᓄᓇᖁᑎᖓᓄᑦ ᒥᑦᑕᕐᕕᐅᑦ ᐊᒻᒪᓗ ᐅᕚᖣᓐᓃᑦ ᐱᕙᓪᓕᐊᓂᐅᔪᖅ ᒥᑦᑕᕐᕕᐅᑦ 
ᐊᐅᓚᓂᖓᓄᑦ ᐃᒃᐱᒃᓇᐅᑎᑐᐃᓐᓴᕆᐊᖃᕐᑎᓪᓗᒍ..   

 
d) ᑕᒪᕐᒥᒃ ᐱᕙᓪᓕᐊᓂᐅᔪᑦ ᐃᓗᐊᓃᑦᑐᑦ ᐃᖏᕋᔪᓕᕆᓂᕐᒧᑦ ᑐᓴᐅᒪᖃᑦᑕᐅᑎᔾᔪᑎᓄᑦ 

ᒪᓕᒃᓯᒪᔭᕆᐊᖃᕐᑐᑦ ᐊᖏᕐᑕᐅᓯᒪᓗᑎᒃᓗ ᐃᖏᕋᔪᓕᕆᔨᒃᑯᑦ ᑲᓇᑕᒥ NavCanada.   

e) ᑲᑎᒪᔩᑦ ᐃᑲᔪᕐᑐᐃᓂᐊᕐᐳᑦ ᑕᒃᖠᒋᐊᕐᑕᐅᓇᓱᒃᑎᓪᓗᒍ ᒥᑦᑕᕐᕕᒃ..   
 
f) ᑲᑎᒪᔩᑦ ᐃᑲᔪᕐᑐᐃᓂᐊᕐᐳᑦ ᐊᖅᑯᓯᐅᕐᑕᐅᓂᖓᓂᒃ ᑕᓯᕐᒧᐊᖓᔪᖅ 

Maguse Lake ᓄᓇᑐᐃᓐᓇᕐᒧᑦ ᐊᖁᓯᕐᑕᐅᓂᖓᓂᒃ ᓄᓇᒧᑦ.  
 

g) ᑲᑎᒪᔩᑦ ᐊᖅᑯᑎᑲᖁᔨᖏᓚᑦ ᓇᓗᓇᐃᕐᑕᐅᓯᒪᖏᑦᑐᓂᒃ ᐃᒃᓕᓂᐅᔪᓂᒃ ᐃᓄᒃᓄᑦ 
ᐊᖅᑯᑕᐅᓂᖓᓂᒃ..   
 

h) ᑕᒪᕐᒥᒃ ᐱᕙᓪᓕᐊᓂᐅᔪᑦ ᐃᓗᐊᓂ 200ᒦᑕ ᑭᒃᓕᓕᐅᕐᓯᒪᔫᑦ ᖃᖓᑕᓱᓄᑦ ᐃᑭᑦᑕᕐᑐᖅ 
ᓇᐸᔪᖓᓂᑦ ᖃᐅᔨᒪᔾᔪᑎ ᐊᖏᕐᑕᐅᓯᒪᔭᕆᐊᓕᒃ ᐃᖏᕋᔪᓕᕆᔨᒃᑯᓐᓄᑦ NavCanada  .   

 
 
4.7 ᓄᓇ  
 

ᓄᓇ ᓇᓗᓇᐃᕐᑕᐅᓯᒪᔪᑦ ᐊᑐᕐᑕᐅᔪᖅ ᑕᒪᕐᒥᒃ ᕿᖑᒥᒐᕐᓯᒪᖏᑦᑐᑦ ᓄᓇᖁᑎᐅᔪᑦ ᕼᐊᒻᓚᒃᑯᑦ 
ᓄᓇᖁᑎᖓᓂ ᐊᑐᑎᒃᓴᖓᓂᒃ ᓇᓗᓇᐃᕐᓯᒪᖏᑦᑐᑦ ᓴᐳᔾᔨᓯᒪᔾᔪᑕᐅᔪᖅ ᓄᓇᒥᒃ ᑲᔾᔮᕐᓇᕐᓂᖓᓂᒃᓗ 
ᐊᒻᒪᓗ ᐃᓕᖁᓯᒃᑯᑦ ᐊᑐᕐᑕᐅᖃᑦᑕᕐᓂᖓᓄᑦ ᐅᐸᒃᑕᐅᔪᓐᓇᕐᓗᓂ ᐱᕐᒃᑯᓯᕐᒥᓂᒃ ᐊᑐᕐᑐᓄᑦ, 
ᐱᖑᐊᓗᒃᑐᓄᑦ ᐊᒻᒪᓗ ᐳᓚᕋᑎᓄᑦ, ᐊᒻᒪᓗ ᑐᐊᐸᒃᑕᕐᕕᐅᔪᓐᓇᕐᓗᓂ, ᐅᔭᕋᒃᓯᐅᔪᓐᓇᕐᓗᓂ 
ᓴᓇᕕᐅᔪᓐᓇᕐᓗᓂᓗ. ᐊᑐᐊᒐᐃᑦ ᑲᑎᒪᔨᓄᑦ ᓄᓇᒧᑦ ᐅᑯᐊᖑᔪᑦ:   

 
a) ᓄᓇ ᓇᓗᓇᐃᕐᑕᐅᓯᒪᔪᑦ ᐊᖏᕐᑕᐅᓯᒪᔪᓐᓇᕐᑐᑦ ᐱᕐᒃᑯᓯᕐᒥᓂᒃ ᐊᑐᕐᑐᑦ, ᐳᓚᕋᑦᑐᓕᕆᓂᒃᑯᑦ, 

ᐱᖑᐊᓗᒃᑐᓪᓗ. ᐱᖃᓯᐅᑎᓗᒋᑦ ᕿᒻᒥᖃᕐᑐᑦ, ᑐᐊᐸᒃᑕᕐᑐᑦ,  ᐊᒻᒪᓗ ᐱᖁᑎᒋᔭᐅᔪᑦ. 
 
b) ᑲᑎᒪᔨᑦ ᖃᐅᔨᒪᓇᓱᖃᑦᑕᕐᓂᐊᕐᑐᑦ ᐱᕙᓪᓕᐊᓂᐅᔪᖅ ᐃᒃᐱᒃᓇᐅᑎᖁᓇᒍ ᐆᒪᔪᓄᑦ, 

ᐃᓂᒋᔭᖏᓐᓄᑦ ᐆᒪᔪᐃᑦ ᐊᖑᓇᓱᒃᓂᕐᒧᓪᓗ ᒪᓕᒃᓯᒪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.   
 
 
4.8 ᐱᕙᓪᓕᐊᓂᕐᒧᑦ ᐱᔭᐅᔭᕆᐊᖃᖏᑦᑐᑦ  
 

ᐱᕙᓪᓕᐊᓂᕐᒧᑦ ᐱᔭᐅᔭᕆᐊᖃᖏᑦᑐᑦ ᐱᔾᔪᑎᖃᕐᑐᖅ ᓴᐳᔾᔨᓯᒪᔾᔪᑕᐅᓗᓂ ᐃᒥᖃᕐᕕᐅᔪᒧᑦ, 
ᑐᐊᐸᒃᑕᕐᕕᐅᔪᒧᑦ, ᐊᕙᑎᖓᓄᑦ ᐃᒃᐱᒃᓂᕐᓴᕋᐃᑦᑐᓄᑦ ᐊᒻᒪᓗ ᓇᖏᐊᕐᓇᕐᑐᓄᑦ. ᐊᑐᐊᒐᐃᑦ 
ᑲᑎᒪᔨᓄᑦ ᐱᕙᓪᓕᐊᓂᕐᒧᑦ ᐱᔭᐅᔭᕆᐊᖃᖏᑦᑐᑦ ᐅᑯᐊᖑᔪᑦ:  

a) ᕼᐊᒻᓚᒃᑯᑦ ᐊᔪᕐᑎᑦᑎᓗᑎᑎᒃ ᐱᕙᓪᓕᐊᓂᐅᔪᓂᒃ ᐃᓄᒃᓄᑦ ᐃᒃᓗᖃᕐᕕᐅᔪᓂᒃ ᐊᒻᒪᓗ 
ᓂᕿᒃᑯᕕᐅᔪᓂᒃ ᓂᕿᓕᕆᕕᐅᔪᓪᓗ ᐃᓗᐊᓂ 450 ᒦᑕ ᐅᖓᓯᒃᓂᖃᕐᓗᑎᒃ ᐱᑕᖃᕐᐸᒋᕐᑐᒥᑦ 
ᐅᕙᓘᓐᓃᑦ ᐱᑕᖃᓚᐅᕐᑐᒥᒃ ᐊᒃᑕᕐᕕᒃᒥᑦ, ᒪᓕᒃᓗᒍ ᑭᓱᑐᐃᓐᓇᕐᓄᑦ ᐃᒋᑕᐅᕙᒃᑐᓄᑦ ᐊᒃᑕᕐᕕᒃ 
ᒪᓕᒐᐃᑦ  ᑕᕙᖔᕐᑐᑦ  ᐃᓄᑐᐃᓐᓇᐃᑦ ᖃᓄᐃᖏᑦᑎᐊᕐᓂᖏᓐᓄᑦ ᐱᖁᔭᐃᑦ.  
 

b)  ᕼᐊᒻᓚᒃᑯᑦ ᕿᒥᕈᖃᑦᑕᕐᓂᐊᕐᑐᑦ ᖃᓄᕐᑐᕈᑎᒃᓴᓂᒃ ᐊᑯᓂᐅᔪᒧᑦ ᐊᑐᕐᑕᐅᓂᐊᕐᑐᒥᒃ 
ᑯᕕᕋᕐᑕᕐᕕᒃᒥᒃ ᑭᓈᓗᖃᕐᕕᒃᒥᒃ. ᕿᒥᕈᔭᐅᓗᑎᒃᓗ ᐊᑭᑭᓐᓂᕐᓴᐅᔪᒃᑯᑦ, ᐊᕙᑎᖓᓂᒃᓗ 
ᓴᐳᔾᔨᓯᒪᓗᑎᒃ ᐊᒻᒪᓗ ᓄᓇᐃᑦ ᐊᑐᕐᑕᐅᓂᖏᓐᓄᑦ ᐃᒃᐱᒃᓇᐅᑎᒐᔭᕐᑐᑦ..  
 

c)  ᕼᐊᒻᓚᒃᑯᑦ ᐃᑲᔪᕐᑐᐃᓗᑎᒃ ᒥᑭᒃᓕᒋᐊᕐᑎᑦᑎᓗᑎᒃ ᐅᖓᓯᒃᓂᕆᔭᕆᐊᖃᕐᑕᖓᓂᒃ 450ᒦᑕ 
ᑕᕙᖓᑦ ᓴᕕᕋᔭᒃᑯᕕᒃᒥᑦ ᐅᕗᖓ 100 ᒦᑕ ᓯᕗᓂᒃᓴᒥ ᐃᒃᓗᖃᕐᕕᒃᓴᐅᒫᕐᓗᓂ ᓄᓇᓕᒃᓂ.  

d) ᕼᐊᒻᓚᒃᑯᑦ ᑲᔪᓯᓂᐊᕐᐳᑦ ᕿᒥᕈᓗᑎᒃ ᖃᓄᕐᑐᕈᑕᐅᔪᓂᒃ ᐊᒃᑕᕐᕕᒃ ᐊᐅᓚᑕᐅᓂᖓᓂᒃ 
ᐱᖃᓯᐅᑎᓗᒋᑦ ᐅᑯᐊ:: 

o ᐊᑐᕐᑕᐅᔪᓐᓇᕐᒪᖔᑦ ᐊᒃᑕᕐᕕᐅᔪᖅ ᐊᑯᓂᐅᔪᒧᑦ; 
o ᐊᑐᕐᑕᐅᓂᖓ ᐃᑭᑦᑎᕕᒃ;  
o ᓴᕕᕋᔭᐃᑦ ᐱᔭᐅᒃᑲᓐᓂᕐᓂᖏᑦ; ᐊᒻᒪᓗ  
o ᑐᕋᒐᐅᔪᑦ, ᓱᕐᓗ ᒥᑭᓕᒋᐊᕐᑎᑦᑎᕆᓂᖅ, ᐊᑐᒃᑲᓐᓂᕐᓂᖅ ᐊᒻᒪᓗ ᓴᓇᔭᐅᒃᑲᓐᓂᕐᓂᕐ 

ᐃᒋᑕᐅᔪᓂᒃ.   
 
 
4.9 ᕼᐊᒻᒪᒃᑯᑦ ᓴᓂᕐᕙᒃᓯᒪᔭᖓᑦ  
 

ᕼᐊᒻᓚᒃᑯᑦ ᓴᓂᕐᕙᒃᓯᒪᔭᖓᑦ ᓇᓗᓇᐃᕐᑕᐅᓯᒪᔪᑦ ᐱᔾᔪᑎᖃᕐᑐᖅ ᓴᓂᕐᕙᒃᑕᐅᓯᒪᔪᑦ ᓄᓇᐃᑦ 
ᓯᕗᓂᒃᓴᒧᑦ ᐊᑐᕐᑕᐅᕐᓗᑎᒃ ᐱᕈᕐᐸᓪᓕᐊᓂᖓᓄᑦ ᓄᓇᓕᒃᓂ. ᐊᑐᐊᒐᐃᑦ ᑲᑎᒪᔨᓄᑦ ᐅᑯᐊᖑᔪᑦ:   

 

a) ᕼᐊᒻᓚᒃᑯᑦ ᓴᓂᕐᕙᒃᓯᒪᔭᖏᑦ ᐱᔪᓐᓇᕐᑎᑦᑎᖏᑦᑐᑦ ᐱᕙᓪᓕᐊᓂᐅᔪᓂᒃ ᑭᓯᐊᓂ 
ᐊᑐᓚᐅᑲᑐᐃᓐᓇᕐᓂᐊᕐᑐᓂᒃ ᐊᖏᕐᑕᐅᓯᒪᓗᓂ ᑲᑎᒪᔨᓄᑦ..  
 

b) ᑕᒪᕐᒥᒃ ᓴᓂᕐᕙᒃᑕᐅᓯᒪᔪᑦ ᓄᓇᐃᑦ ᐋᕿᒃᑕᐅᔪᓐᓇᕐᑐᑦ ᓇᓗᓇᐃᕐᓯᒪᓂᖓ ᐋᕿᒋᐊᕐᑕᐅᓗᓂ 
ᐸᕐᓇᐅᑎ ᐊᑐᕐᑕᐅᓚᐅᖏᓐᓂᖓᓂ ᓄᓇᓕᒃᓂ ᐱᕈᕐᐸᓪᓕᐊᓂᖓᓄᑦ. 

c) ᓴᓂᕐᕙᒃᓯᒪᔪᑦ ᓄᓇᐃᑦ ᐋᕿᒃᑕᐅᒃᑲᓐᓂᕐᓂᐊᕐᐳᑦ ᐋᕿᒋᐊᕐᑕᐅᓗᓂ ᐸᕐᓇᐅᑎ 
ᐊᑐᕐᑕᐅᓚᐅᖏᓐᓂᖓᓂ ᐱᖃᓯᐅᑎᓗᒋᑦ ᐃᒃᓗᖃᕐᕕᒃᓴᐅᔪᒧᑦ, ᓄᓇᓕᒃᓄᑦ, ᐊᒻᒪᓗ 
ᐊᖏᔪᑕᐅᖏᑦᑐᓄᑦ ᓴᓇᕕᒃᓄᑦ. ᐋᕿᒋᐊᕐᑕᐅᒍᓂ ᐱᖃᓯᐅᑎᓗᒍ ᐃᒃᓗᖃᕐᕕᐅᓕᕐᓗᓂ, 
ᓄᓇᓕᒃᓂ,ᐊᒻᒪᓗ ᐊᖏᔪᑕᐅᖏᑦᑐᓄᑦ ᓴᓇᕕᒃᓄᑦ ᐱᕈᕐᐸᓪᓕᐊᓂᖓ ᒪᓕᒃᓗᒍ 
ᐃᓄᖃᕐᕕᐅᓂᖓ ᓄᓇᓕᒃᓂ.. 
 

d)  ᓄᓇᐃᑦ ᓴᓂᕐᕙᒃᑕᐅᓯᒪᔪᑦ ᐃᒃᐱᒃᓇᐅᑎᑐᐃᓐᓇᕆᐊᓖᑦ ᐊᕙᑎᖓᓂ ᐱᕙᓪᓕᐊᓂᕐᒧᑦ, ᓱᕐᓗ 
ᓱᕈᕐᑕᐅᓗᓂ ᒪᓂᕋᖓ, ᐃᒪᐃᕐᐸᑦ ᑕᓯᕋᐅᓂᖓ ᐊᒻᒪᓗ ᑰᒃᕕᖃᑦᑎᐊᖏᑎᓪᓗᒍ. 
ᐱᐅᔪᓐᓂᕈᑕᐅᔪᑦ ᐋᕿᒋᐊᕐᑕᐅᖃᑦᑕᕐᓂᐊᕐᐳᑦ ᐋᕿᒋᐊᕐᑕᐅᓚᐅᖏᓐᓂᖓᓂ ᐱᕙᓪᓕᐊᓂᐅᔪᒧᑦ.  

 


